
SAŽETI PREGLED REALIZOVANIH AKTIVNOSTI 

 

Rad i nastojanje Ministarstva za pravosuđe i upravu Zeničko-dobojskog kantona (u 

daljem tekstu: Ministarstvo) na ispunjavanju ciljeva iz Programa rada Ministarstva za 2014. 

godinu i Programa rada Vlade za 2014. godinu i Skupštine Zeničko-dobojskog kantona za 

2014. godinu kao i Odluke o strateškim ciljevima, indikatorima ostvarenja i ciljevima za 

2014. godinu za organe uprave i službi sa aspekta sistema upravljanja kvalitetom, ukazuje na 

našu ambiciju i želju da na najbolji mogući način doprinesemo brzom i kvalitetnom 

ostvarenju tih ciljeva. 

 

U oblasti normativno-pravne djelatnosti Ministarstvo je Programom nije predvidjelo 

izradu zakonskih akata kao ni usklađivanje postojećih i donošenje novih propisa ukoliko dođe 

do promjena Ustava F BiH ili drugih propisa koji traže usklađivanje kantonalnih propisa iz 

nadležnosti Ministarstva. Tako, u 2014. godini  nije planirana izrada niti jednog zakonskog. 

 

U 2014. godini, urađen je Registar propisa Zeničko-dobojskog kantona 1996-2013. 

godine, u elektronskoj formi, a u pisanoj formi nije urađen zbog mjera štednje (u pisanoj 

formi urađena je verzija u 2009. godini), gdje se na jednom mjestu nalaze nazivi svih propisa 

donesenih na nivou kantona, ministarstava i općina sa brojevima službenih listova 

(kantonalnih ili općinskih) u kojem su objavljeni, što u mnogome olakšava rad i pronalaženje 

propisa zaposlenicima koji iste primjenjuju u svom radu. 

U Ministarstvu su urađene sve  planirane aktivnosti u 2014. godini. 

Ministarstvo je blagovremeno poduzelo sve aktivnosti na realnom izvršenju Budžeta 

za 2014. godinu i nastojalo je da se osiguraju sredstva za rad sudova, tužilaštva i Ministarstva, 

a posebno sredstva za osiguranje poslovnog prostora za rad sudova i nabavka opreme za 

sudove i Kantonalno tužilaštvo Zenica. 

Dakle, u 2014. godini rad Ministarstva posebno je obilježilo: 

- Izdavanje Registra propisa 1996-2013. godine, u elektronskoj formi, 

- Aktivnosti na osiguranju izrade izmijenjene projektne dokumentacije koja se odnosi 

na projekat izgradnje zgrade Kantonalnog tužiteljstva, 

- Aktivnosti radi pribavljanja potrebitih dozvola kako bi se projekatizgradnje zgrade 

kantonalnog tužiteljstva mogao realizirati- raspisivanje javnog tendera od strane 

Europske komisije, 

- Rad na izradi tehničke dokumentacije za rješavanje građevinske dozvole za  izgradnju 

poslovnog prostora za potrebe Kantonalnog tužilaštva Zenica, 

- Rad i angažman na stvaranje preduvjeta za primjenu alternativne krivično-pravne 

sankcije “Rad za opće dobro” na području Zeničko-dobojskog kantona, 

- Pokretanje „revizije“ Registra udruženja, koji se vodi pri ovom Ministarstvu, a sve u 

skladu sa odredbama Zakona o udruženjima i fondacijama (“Službene novine 

Federacije Bosne i Hercegovine” broj: 45/02),  
- Izrada Pravilnik o obrascima,  načinu  vođenja i sadržaju evidencija o pruženoj  besplatnoj 

pravnoj pomoći 

- Izrada Pravilnika o načinu i pružanja pravne pomoći po načelu uredovnih dana u općinama  na 

području Zeničko-dobojskom kantonu 

- Izrada Pravilnika o službenoj iskaznici Kantonalnog pravobranitelja i zamjenika Kantonalnog 

pravobranitelja 

- Izrada Pravilnika o poslovanju i vođenju evidencije u Kantonalnom pravobraniteljstvu 

Zeničko-dobojskom kantonu  

- Izrada Uputstva o načinu rada, odgovornosti i obučavanju povjerenika  

- Uputstvo o matičnoj knjizi, registru i ličnom kartonu osuđenog lica  
- Izrada Inicijativa za donošenje Zakona o izmjeni Zakona o plaćama i naknadama u 

organima vlasti Federacije Bosne i Hercegovine (“Službene novine Federacije BiH” 

broj: 45/10 i 111/12), 

- Izrada Inicijativa Konzuma d.o.o. Sarajevo za davanje autentičnog tumačenja odredbi 

Zakona o sudskim taksama („Službene novine Zeničko-dobojskog kantona“, 

broj:12/09, 4/11, 7/11, 12/12 i 9/13), Tarifni broj 15. stav (1) tačka b. i tarifni broj 24. 

stav (1) Tarife sudskih taksi istog zakona 

U 2014. godini sam zadovoljan radom i naporima uposlenika ovog ministarstva na 

provođenju Programa rada Ministarstva za 2014. godinu kao i postignutim učinkom, a 

posebno ako se ima u vidu činjenica da nisu popunjena sva sistematizirana radna mjesta. 

Postavljeni zadaci i poslovi u 2014. godini realizovani su zahvaljujući savjesnom i 

odgovornom radu svih uposlenika te dobrom organizacijom posla. 

 

Ministar po ovlaštenju 

Rifat Delić

I.   UVOD   

Svoj rad u toku izvještajnog perioda Ministarstvo je zasnovalo  na vlastitom programu, 

Programu rada Vlade Zeničko-dobojskog kantona i Programu rada Skupštine Zeničko-

dobojskog kantona za 2014. godinu, te zadacima koji su pred ovo ministarstvo postavljeni od 

Vlade i Skupštine Zeničko-dobojskog kantona ali i od strane Ministarstva pravde BiH, 

Federalnog ministarstva pravde i drugih institucija koje imaju nadležnosti u okviru pravosuđa 

i uprave. Osnova za  realiziranje aktivnosti Ministarstva za pravosuđe i upravu Zeničko-

dobojskog kantona u 2014. godini su: 

1. Program rada Skupštine Zeničko-dobojskog kantona za 2014. godinu; 

2. Program rada Vlade Zeničko-dobojskog kantona za 2014. godinu; 

3. Budžet Zeničko-dobojskog kantona za 2014. godinu; 

4. Program mjera štednje Vlade Zeničko-dobojskog kantona za 2014. godinu;  

5. Program rada Ministarstava za pravosuđe i upravu za 2014. godinu; 

6. Aktivnosti Ministarstva za pravosuđe i upravu Zeničko-dobojskog kantona s 

ciljem potpune i blagovremene realizacije akata  i rješavanja svih drugih 

aktuelnih pitanja koja nisu bila obuhvaćena navedenim Programima. 

 

Članom 7. Zakona o kantonalnim ministarstvima i drugim tijelima uprave-prečišćeni tekst 

(“Službene novine Zeničko-dobojskog kantona”, broj: 13/08, 3/10 i 6/12) propisano je da 

Ministarstvo vrši upravne, stručne i druge poslove utvrđene zakonom koji se odnose na 

ostvarivanje nadležnosti Kantona, a naročito: 

- pravosudnih institucija i uprave, 

- upravnog nadzora nad radom pravosudne uprave i kantonalnih tijela uprave, 

- registraciju udruženja građana, 

- oblast kancelarijskog poslovanja,  

- izvršenje sankcija. 

 

Osnovni strateške ciljevi Ministarstva za pravosuđe i upravu kao organa uprave  u 

okviru date mjerodavnosti u 2014. godine, bili su: 

- donošenje provedbenih propisa iz njegove mjerodavnosti u cilju omogućavanja 

izvršavanja kantonalnih zakona i drugih kantonalnih propisa i davanje uputstva, 

instrukcija i naredbi, te donošenje pojedinačnih akata; 

- predlaganje i davanje preporuke u pogledu zakona i drugih propisa i odgovara na 

pitanja organa zakonodavne vlasti; 

- saradnja sa sudovima i tužilaštvom u Zeničko-dobojskom kantonu, Kantonalnim 

pravobranilaštvom i Kantonalnim zavodom za pružanje pravne pomoći kao i sa 

svim kantonalnim organima uprave i upravnim organizacijama;  

- Provođenje i praćenje reformskih procesa u oblasti uprave i pravosuđa odnosno,  

osiguranje  uvjeta za popunu upražnjenih pozicija u institucijama pravosuđa, čime  

bi se postigla veća efikasnost u rješavanju predmeta, tako da bi se isti rješavali u 

razumnom roku od 3 godine, procesuiranje predmeta ratnih zločina i dr. kako bi 

tužioci, sudije, svjedoci i drugi učesnici u postupku imali uslove u skladu sa 

evropskim standardima, stvaranje uslova za primjenu alternativne sankcije „rad za 

opće dobro na slobodi“ kroz edukaciju i podršku povjerenicima i pravnim licima 

kod koji bi se izvršavala ova sankcija, a time smanjio broj osuđenih koji bi kaznu 

zatvora izdržavali u zatvorima i time stvorile uštede i prostor za smještaj, odnosno  

stvaranje preduvjeta za rad tuzitelja i sudaca, osiguranje neophodnih sredstava za 

rad  drugih osuđenih, koji zbog nedostatka prostora čekaju na izdržavanaje kazne 

-  vršenje i drugih upravnih poslova koji ne spadaju u djelokrug drugog organa 

uprave Kantona kao i zadaci propisani u nizu drugih zakonskih propisa; 

 Pravilnikom o unutrašnjoj organizaciji Ministarstva predviđeno je 17 izvršilaca plus ministar, 

a popunjenost u navedenom izvještajnom periodu bila je: 

 

 

 

UKUPNO 

U 2012 

STRUKTURA ZAPOSLENIH 

VSS VŠS SSS M Ž B H S O Stručni 

ispit 

Pravosudni 

ispit 

3 2 2 2 5 4 3 - - 7 2 

 
kroz tri organizacione jedinice i to: 

1. Sektor za pravosuđe -1 državni službenik i tri namještenika 

2. Sektor za upravu -1 državni službenik  

3. Sektor za propise - ni jedan izvršilac, 

te sekretar Ministarstva i tehnički sekretar, odnosno viši referent za poslove ministra. 

 

 

II. OSNOVNI PRAVCI DJELOVANJA 

 

A.  Oblast pravosuđa 

 

Osnovni pravci djelovanja Ministarstva tokom 2014. godine u oblasti pravosuđa bili su 

dio ukupne vizije za sektor pravde u Bosni i Hercegovini pa time i u Federaciji Bosne i 

Hercegovine i stim u vezi usklađeni sa aktivnostima Ministarstva pravde BiH, Federalnog 

ministarstva pravde i drugih organizacija i Visokog sudskog i tužilačkog vijeća u BiH, a 

odnosile su se na oblast izvršenja sankcija i sudskih taksi koji su ujedno i dio Strategije 

razvoja sektora pravde u Bosni i Hercegovini kao i na aktivnosti vezane za pristup 

donatorskim sredstvima kroz skupine FR 2 i FR 5 

Ministarstvo je provodilo aktivnosti na osiguranju  normalnih uslova za rad sudova i 

tužilaštva, tako da su u 2014. godini izvršene neophodne adaptacije i popravke na zgradama 

sudova i to: Općinskog suda u Kaknju. Ministarstvo je tražilo moguća rješenja za povećanje 

smještajnih kapaciteta sudova i Kantonalnog tužilaštva budući da je u istim, a posebno u 

Općinskom sudu u Zenici, povećan broj sudija, a time i namještenika.  

Kroz kontinuirano praćenje obavljanja sudske uprave, poduzimanja potrebnih mjera i 

davanje prijedloga za rješavanje nastalih problema, u potpunosti je ostvarena saradnja sa 

predsjednicima sudova, kao i sa glavnim kantonalnim tužiocem, te su uz zajedničko 

nastojanje, uspješno rješavana sva pitanja, koja su se pojavila kao problematična u radu 

pravosudnih organa, a koja spadaju u domen ovog Ministarstva. 

Ostvarena je znatno bolja saradnja sa VSTV-om, te je isto redovno izvještavano o 

poduzetim aktivnostima i propisima, koje je u okviru svojih nadležnosti pripremalo 

Ministarstvo, a od značaja su za rad pravosudnih organa. 

 Pored toga ostvarena je saradnja sa Federalnim ministarstvom pravde, a intenzivirana 

je i saradnja ovog Ministarstva sa resornim ministarstvima drugih kantona. U okviru ove 

saradnje, razmjenjena su iskustva stečena u ostvarivanju funkcije ovih ministarstava i rezultati 

ostvareni u implementaciji propisa iz oblasti pravosuđa i dogovorene daljnje aktivnosti na tom 

planu. 

 U izvještajnom periodu, Ministarstvu je upućen određeni broj pritužbi na rad sudova, 

koje su se uglavnom odnosile na nezadovoljstvo stranaka odlukama sudova i na dužinu 



 7 

trajanja sudskih postupaka, odnosno izrade sudske odluke, kao i na rad pojedinih sudija. 

Imajući u vidu odredbe Zakona o sudovima u Federaciji BiH („Službene novine FBiH” broj: 

38/05, 22/06), kojima je u tom pogledu znatno promjenjena nadležnost ministarstva, takve 

pritužbe su, bez odlaganja, prosljeđivane VSTV-u. 

 U slučaju obraćanja stranaka Ministarstvu, kada isto nije bilo nadležno za postupanje, 

ukazivano im je na dalje mogućnosti ostvarivanja ili zaštite njihovih prava, bilo 

prosljeđivanjem podnesaka nadležnom organu, kako je to zakonom i utvrđeno, ili davanjem 

pravnih savjeta. 

 U okviru suradnje sa Kantonalnim pravobraniteljstvom, davana su izjašnjenja u 

pogledu osnovanosti tužbi podnesenih protiv budžetskih korisnika, koji spadaju u resornu 

nadležnost ovog Ministarstva, kao i potrebe ulaganja pravnih lijekova protiv donesenih 

sudskih odluka, te je Pravobraniteljstvu dostavljana dokumentacija kojom raspolaže 

Ministarstvo, a sve u cilju efikasnijeg rada istog. 

 Pored programskih zadataka koji se redovno sprovode, u Sektoru za pravosuđe 

obavljaju se tekući računovodstveno-materijalni i finansijski poslovi, te poslovi u Trezorskoj 

stanici Ministarstva, kao što je svakodnevni unos obaveza, sastavljanje izvještaja i sl. 

finansiranje pravosudnih institucija vrši se iz Budžeta Zeničko-dobojskog kantona, na način 

da se urade mjesečni operativni planovi, koji se potom unose u sistem Trezora i kojima mogu 

raspolagati budžetski korisnici. Istovremeno Ministarstvo vrši i kontrolu utroška sredstava, te 

kontrolu finansijske dokumentacije svih deset budžetskih korisnika iz svoje nadležnosti, a to 

su: Kantonalni sud, Kantonalno tužilaštvo, Kantonalno pravobranilaštvo, Kantonalni zavod za 

pravnu pomoć,  te općinski sudovi u Zenici, Tešnju, Zavidovićima, Kaknju, Visokom i Žepču.  

U izvještajnom periodu je urađen i Dokument okvirnog budžeta za period 2015. – 2017. 

godinu za Ministarstvo i budžetske korisnike iz nadležnosti Ministarstva. 

Obavljanje stručnih poslova odnosi se na izradu prijedloga budžeta, izradu mjesečnih 

operativnih planova, izradu metodologije i praćenje izvršenja budžeta, poduzimanje potrebnih 

aktivnosti na obezbjeđenju sredstava za redovno poslovanje (izmjene dinamike operativnih 

planova i unutrašnje preraspodjele rashoda). Izrada operativnih  planova izvršenja budžeta 

vrši se na osnovu zaključka Vlade o utvrđivanju plana novčanih tokova za svaki mjesec i 

zahtjeva korisnika, koji se analiziraju, konsolidiraju i zbirno dostavljaju Ministarstvu 

finansija. Takođe je imenovana Centralna popisna komisija Ministarstva za pravosuđe i 

upravu koja je sačinila Izvještaj o popisu sredstava i izvora sredstava  budžetskih korisnika iz 

svoje nadležnosti sa stanjem na dan 31.12.2014. godine i isti dostavila Centralnoj popisnoj 

komisiji Zeničko-dobojskog kantona, radi izrade elaborata o izvršenom popisu.  

Sve odluke i zaključci Vlade kao i prevedbeni propisi Ministarstva finansija, koji su vezani za 

finansijsko-računovodstveno i materijalno poslovanje pravosudnih organa, blagovremeno su 

dostavljani korisnicima na uvid i postupanja u skladu sa istim, kao i stalna stručna pomoć. 

Davani su i odgovori, mišljenja i objašnjenja na upite u primjeni propisa iz oblasti 

računovodstva. 

Vladi Zeničko-dobojskog kantona je dostavljeno 19 zahtjeva za izdavanje saglasnosti 

za provođenje procedura za prijem uposlenika na određeno i neodređeno vrijeme iz domena 

ovog ministarstva. Prijem uposlenika na određeno vrijeme se odnosi na zamjene radi dužih 

bolovanja i na rad sa dodatnim sudijama (određeno vrijeme), a na neodređeno vrijeme radi 

odlazaka u penziju.  

 

B. Oblast uprave 

 

U 2014. godini nastavljeno je sa reformom uprave koja je započeta u 2004. godini, a 

posebna pažnja bila je usmjerena na: 

- praćenje sistema ISO 9001/2008; 

- implementiranje odredbi: - Zakona o državnoj službi („Službene novine Federacije                                              

- BiH“, broj:29/03, 23/04, 39/04, 54/04, 67/05 i 8/06); 

- Zakon o namještenicima  („Službene novine Federacije BiH“, broj:49/05),  

- registraciju udruženja građana i revizija,  

- praćenje i sudjelovanje u procesu započete reforme javne uprave i reforme 

ministarstava pravde na razini BiH i Federacije BiH; 

- pripreme za nadzor notara na području Zeničko-dobojskog kantona  

 

Takođe je kontinuirano praćeno funkcioniranje sistema kantonalne uprave, naročito u 

pogledu analiziranja stanja ostvarivanja i izvršavanja obaveza građana i pravnih osoba u 

upravnom rješavanju iz nadležnosti kantonalnih organa uprave. 

Uvažavajući izgrađeno stanovište da prava stranaka u upravnim postupcima nesumnjivo 

spadaju u domen „građanskih prava i obaveza“ predviđenih Evropskom konvencijom o 

ljudskim pravima, što prema zauzetom stavu Ustavnog suda i ombudsmena za Bosnu i 

Hercegovinu, mora zadovoljiti standarde pravične i javne rasprave u razumnom roku iz člana 

6. (1) navedene Konvencije, izrađena je Informacija o rješavanju upravnih stvari u upravnom 

postupku u organima uprave Zeničko-dobojskog kantona u 2013. koja je upućena Vladi na 

razmatranje, nakon čega je i usvojena.  

 

Shodno Poslovniku o radu Vlade, razmatrani su nacrti i prijedlozi propisa, koje su 

pripremali drugi kantonalni organi, u okviru svojih nadležnosti, te su data mišljenja o istim u 

pogledu usklađenosti sa Zakonom o organizaciji organa uprave, Europskom konvencijom o 

zaštiti ljudskih prava i u dijelu kaznenih odredaba, pri čemu se vodilo računa o ujednačavanju 

kaznene politike na kantonalnom nivou, kao i odredaba koje se tiču organizacije kantonalne 

uprave. 

Po ukazanoj potrebi, a na zahtjev rukovodilaca kantonalnih organa državne službe, 

razmatrani su pravilnici o unutrašnjoj organizaciji, odnosno izmjene postojećih, sa aspekta 

usklađenosti sa zakonima i drugim propisima koji regulišu pitanja obuhvaćena tim 

pravilnicima, ukazivano je na eventualne nedostatke, te su nakon otklanjanja istih data 

pozitivna mišljenja. 

U izvršavanju ostalih poslova iz funkcionalne nadležnosti ovog Ministarstva u oblasti 

uprave, ostvarena je intenzivna saradnja sa drugim nadležnim federalnim i kantonalnim 

organima, kao i sa relevantnim međunarodnim i domaćim organizacijama. 

 

Posebno je bila izražena spremnost na saradnju, kao i transparentnost u radu 

Ministarstva prema nevladinom sektoru i medijima, pri čemu su određene organizacije i 

udruženja, koje su iskazale svoj interes, bile uključene, nerijetko i na partnerskoj osnovi u 

realizaciji određenih projekata ili su bili aktivni sudionici javnih rasprava o nacrtima zakona 

ili strateških dokumenata, koje je pripremalo ili u čijoj je izradi sudjelovalo ovo Ministarstvo. 

Odgovoreno je na niz upita dostavljenih ovom Ministarstvu, a koji su se odnosili na 

tumačenje i primjenu odredaba propisa kojima su regulirana određena pitanja u oblasti 

uprave. Najveći dio tih upita odnosio se na radno-pravni status i prava uposlenih u organima 

državne službe, način postavljenja rukovodećih i ostalih državnih službenika, te na tumačenje 

odredaba Zakona o državnoj službi u Federaciji BiH, Zakona o namještenicima u Federaciji 

BiH, kao i provedbenih propisa donesenih na temelju tih zakona. U tom pogledu ostvarena je 

posebna saradnja sa Federalnim ministarstvom pravde, obzirom da je to Ministarstvo 

nadležno za vršenje upravnog nadzora nad provođenjem pomenutih federalnih zakona. 

 

Pored navedenog, ovom Ministarstvu su upućivani i zahtjevi za pristup informacijama. 

Neki od tih zahtjeva su se odnosili na informacije koje su pod kontrolom Ministarstva za 

pravosuđe i upravu, te je Ministarstvo i odobrilo pristup informacijama. Pojedini zahtjevi su 

se odnosili na informacije kojima ne raspolaže ovo Ministarstvo, pa su isti proslijeđeni 

nadležnim organima na razmatranje i postupanje. 

Tokom izvještajnog perioda, vođen je upravni postupak i rješavano je o upravnim 

stvarima iz nadležnosti ovog Ministarstva i to za upis u Registar udruženja i evidentiranje 

promjena upisanih podataka u tom Registru, te  za odobravanje izrade pečata, kao i 

odobravanje polaganja stručnog ispita i oslobađanje od obaveze polaganja tog ispita i 

rješavanje drugih upravnih stvari iz djelokruga rada ovog Sektora. 

Za polaganje stručnog ispita za namještenike sa srednjom stručnom spremom, 

formirana je posebna komisija, te je u izvještajnom periodu 48 kandidata podnijelo zahtjev za 

polaganje stručnog ispita, što im je i odobreno. 

 

C. Oblast za propise 

 

Zbog ne popunjenosti sektora poslovi iz ove oblasti obavljali su tajnik 

Ministarstva i pomoćnik za pravosuđe. 

 

 

III.   REALIZIRANJE  PROGRAMA  RADA  

 

A.   PLANIRANE  AKTIVNOSTI  KOJE SU REALIZOVANE U IZVJEŠTAJNOM 

PERIODU  

 

Može se konstatirati da je Ministarstvo za pravosuđe i upravu Zeničko-dobojskog 

kantona u 2014. godini realiziralo Program rada Ministarstva,  Vlade  i Skupštine Zeničko-

dobojskog kantona  u kompletnom dijelu jer je procenat ostvarenja na kraju 2014. godine 

iznosio 100%. Ministarstvo je u cijelosti ispunilo plan od deset planiranih aktivnosti. 

 

 

 

 

B. OSTVARENI REZULTATI U REDOVITIM AKTIVNOSTIMA MINISTARSTVA  

 

Kapitalna ulaganja su realizovana kroz adekvatne Programe utroška sredstava: 

 

T
ip

 

a
k

ta
 

Opis 
Mjesec 

Ukupno 
I II III IV V VI VII VIII IX X XI XII 

N
o

r
m

a
ti

v
n

o
-

p
r
a
v

n
i 

Planirano              

Ostvareno              

Nerealizovano              

% realizacije              

S
tu

d
ij

sk
o

-

a
n

a
li

ti
č
k

i 
i 

st
r
u

č
n

o
-

o
p

e
ra

ti
v

n
i 

Planirano  2 2 3         7 

Ostvareno  2 2 3         7 

Nerealizovano             0 

% realizacije   100% 100%         100% 

U
k

u
p

n
o

 

Planirano  2 2 3         7 

Ostvareno  2 2 3         7 

Nerealizovano   0 0         - 

% realizacije  100% 100% 100%         100% 

Program Plan ostvarenje % realizacije 

Nabavka zemljišta  49.250,00 42.950,00 87,20 

Nabavka opreme  49.250,00 48.975,00  99,44 

Rekonstrukcija i investiono održavanje 83,950,00 83.549,39 99,52 

UKUPNO:  182.450,00 175.474,39 95,38 

 

Aktivnosti sadržane u ovom izvještaju, realizirane su uz međusobnu saradnju i timski 

rad svih zaposlenika u Ministarstvu,  uz korektnu saradnju  i podršku Vlade i Skupštine 

Zeničko-dobojskog kantona. 

Ministarstvo za pravosuđe i upravu  Zeničko-dobojskog kantona ostaje i dalje 

otvoreno za sve prijedloge i sugestije koje imaju za cilj poboljšanje općeg ambijenta 

poslovanja i života na području Zeničko-dobojskog kantona. 

U okviru strategije komuniciranja sa okruženjem Vlade Zeničko-dobojskog kantona, 

sajt Zeničko-dobojskog kantona, koji se odnosi na mjerodavnost ovog ministarstva, se 

redovito ažurira na način da se dostavljaju svi dokumenti iz ovog ministarstva koji su od 

interesa za građane Zeničko-dobojskog kantona, na objavu putem službenika zaduženog za 

informiranje u Stručnoj službi Vlade Zeničko-dobojskog kantona. 

U 2014. godine izvršena je provjera - interni audit, primjene međunarodnog  standarda 

„Certifikat sistema upravljanja  kvalitetom EN ISO 9001:2008.“  u Ministarstvu. Provjere 

primjene ovog  međunarodnog standarda koji posjeduje ovo ministarstvo, odnosno Zeničko-

dobojski kanton vrše se svake godine a svake tri godine se izvrši eksterni audit. 

Prilikom posjete internih auditora ovo ministarstvu i provjere sitema upravljanja 

kvalitetom, zaključeno je da Zeničko-dobojski kanton u potpunosti implementira zahtjeve 

ovog međunarodnog standarda.   

Zadovoljstvo korisnika usluga u ovom ministarstvu prati se na osnovu procedure 

mjerenja zadovoljstva korisnika usluga ZE-DO-PR-013. Rezultati mjerenja na osnovu 

prikupljenih informacije putem anketnog lista pokazuju da je u 2014.godini 100% zadovoljnih 

korisnika usluga od onih koji su popunjavali anketni list, odnosno ovom ministarstvu nije 

dostavljen niti jedan anketni list kojim je izraženo nezadovoljstvo korisnika usluga. 

U Izvještaju o radu koji slijedi obuhvaćeni su  efekti navedenih područja onim redom 

kojim su   predstavljeni ciljevi u Programu rada ovog Ministarstva i Vlade Zeničko-dobojskog 

kantona za 2014. godinu, a zatim postignuti rezultati sa pripadajućim komentarom na 

ostvarene rezultate. 

 

Državni službenici ovog Ministarstva su bili uključeni u proces izrade strateškog 

planiranja Zeničko-dobojskog kantona koji je počeo početkom 2014. godine te su sudjelovali 

u radu  Kantonalnog odbora za razvoj  u izradi  slijedećih dokumenata: 

- Revizije Strategije razvoja Zeničko-dobojskog kantona za period 2016.-2020. 

godina  

 

Sudjelovali su u tri radionice koje su održane za članove Radne grupe na kojima su 

razmatrani prednacrti i nacrti akcionih planova, te je utvrđen Prijedlog Akcionog plana 

za 2014. godinu. 

Također je okončan postupak prijema notarskih pomoćnika i zamjenika u notarskim 

uredima  sa sjedištem u Brezi, Tešnju, Zenici, Također,  i dalje  su sva službena sjedišta 

notara popunjena sa najmanje jednim notarom izuzev u Brezi gdje nije popunjena upražnjena 

pozicija notara, ali je pokrenuta konkursna procedura za izbor notara. Ministarstvo je obavilo 

nadzor nad radom notara u sedam notarskih ureda na području zeničko-dobojskog kantona. 

Ministarstvo za pravosuđe i upravu je aktivno uključeno u  provođenje Strategije za 

reformu sektora pravde u BiH, čiji cilj je stvaranje zajedničkog reformskog okvira za 

institucije u sektoru pravde u BiH koji sadrži usaglašene prioritete za budući razvoj ovog 

sektora u cjelini. 

Praćenje implementacije Akcionog plana je jedna od osnovnih odgovornosti 

funkcionalnih radnih grupa koje su formirane početkom 2009. godine i počele su sa svojim 

djelovanjem. U svaku od  funkcionalnih radnih grupa - strateških stubova imenovane su osobe 

ispred ministarstava pravosuđa svakog kantona i iz entiteta pa i iz ovog Ministarstva i to za 

Strateški stub II - Izvršenje krivičnih sankcija i Strateški stub V - Dobro rukovođen i 

koordiniran sektor u podoblast „Koordinacija projekata pomoći za sektor pravde u BiH“. 

Državni službenici ovog ministarstva su također bili nositelji i sudionici izrade i drugih 

akata koji nisu u izravnoj mjerodavnosti ovog ministarstva.(Komisija za ocjenu rukovoditelja 

samostalnih kantonalnih organa i organizacija, Drugostupanjska komisija Vlade Zeničko-

dobojskog kantona za upravna rješavanje, Drugostupanjska disciplinska komisija Vlade ZDK, 

Komisija za kontrolu prevoza, Komisija za stambene kredite, Komisija za kontrolu dodjele 

poticaja, Komisija za vansudske nagodbe, Komisija za polaganje stručnih ispita, Komisija za 

reviziju Strategije razvoja Zeničko-dobojskog kantona, Komisija za provedu postupka 

dugoročnog kreditnog zaduženja Zeničko-dobojskog kantona, Komisija za izbor 

najpovoljnijeg ponuđača za dodjelu ugovra o pružanju usluga dugoročnog kreditnog 

zaduženja zeničko-dobojskog kantona, Kantonalni koordinacioni odbor, Interresorna radna 

grupa-centralna evidencija povjeritelja, Komisija Ministarstva za ljudska prava i izbjeglice-

manjinski jezici, Komisije za nadzor notara i dr.) 

 

U izvještajnom periodu državni službenici su prisustvovali edukaciji koju je 

organizovala Agencija za državnu službu, te su prisustvovali seminarima na temu „Europske 

integracije i usaglašavanje legislative sa propisima Europske unije”, kao i pripremnoj 

edukaciji za nadzor notara na području Zeničko-dobojskog kantona. U saradnji sa Notarskom 

komorom i organizacijom GIZ ORF BiH urađeni su jedinstveni obrasci za nadzor rada notara, 

a koji su prihvaćeni i od zemalja Jugoistočne Evrope koje su obeuhvaćene ovim projektom.  

 

U  izvještajnom periodu od redovitih aktivnosti ministarstva potrebno je  istaći: 

- izradu pravnih stajališta i zauzimanje mišljenja, odnosno stavova po zahtjevu 

građana, općina, Vlade, Skupštine, pravnih osoba  i drugih organa Kantona; 

- Davanje mišljenja na dostavljene zakonske i podzakonske akte drugih organa i 

organizacija; 

- Izradu  Izvještaja o radu Ministarstva; 

- Praćenje propisa iz oblasti uprave, državne službe, oblasti pravosuđa i drugih 

oblasti, te kontinuirano obavještavanje svih kantonalnih ministarstava i drugih 

tijela uprave, sudova, tužilaštva, općinskih vijeća, općinskih načelnika i drugih 

tijela lokalne samouprave o obvezama koje proističu stupanjem na snagu istih, te o 

kancelarijskom poslovanju; 

- Davanje prijedloga, primjedbi i sugestija na programe rada Vlade i Skupštine 

Kantona; 

- Rad po predstavkama i pritužbama stranaka na rad sudova i općinskih službi za 

upravu (postupljeno po 19 predstavki);  

- Vođenje registra udruženja građana (doneseno 115 rješenja o odobrenju upisa i 

199  rješenja o promjeni upisa u registar); 

- Rješenja o odobrenju izrade pečata i o uništenju pečata ( doneseno7 rješenja o 

odobrenju izrade pečate i 6 Zapisnika o uništenju pečata); 

- Izvadak,  objave oglasa i ostalo (obrađeno i završeno 250 zahtjeva); 

- Rješenja o dozvoli pristupa informacija (postupljeno po 11zahtjeva);  

- Odgovori na zastupnička pitanja;  

- Poslovi vezani za ljudske resurse u Ministarstvu; 

- Provođenje  cjelokupne procedure po Javnom oglasu za izbor 2 notarska 

pomoćnika. 

  

 

IV. PRIJEDLOZI I MJERE 

 

U potpunosti svjesna prepreka i problema s kojima je suočeno ministarstvo, a posebno 

svjesni činjenica da Vlada Zeničko-dobojskog kantona čini sve da održi stabilnost Budžeta, 

te će i početni cilj ovog Ministarstva za naredni period u mnogome ovisiti od punjenja  

budžeta kako bi se održale osnovne funkcije pravosudnih institucija na području Zeničko-

dobojskog kantona.  

Iz navedenog proizilazi da je neophodno: 

- Sve aktivnosti provoditi u skladu sa standardima i direktivama EU u oblasti 

pravosuđa, uprave i  normativne djelatnosti; 

- Jačati povjerenje u prvom redu u  institucije sudske zakonodavne i izvršne vlasti 

stvarajući uslove za implementiranje pozitivno pravnih propisa i provođenje 

pravosnažnih presuda; 

- Intenzivirati aktivnosti na započetim projektima izgradnje objekata za potrebe 

pravosudnih institucija; 

- Inicirati izmjene zakonskih propisa s drugim organima Zeničko-dobojskog kantona i 

Federacije BiH iz nadležnosti ovog Ministarstva (ZKP, ZIP i drugi .) 

- Povećati angažiranost na kandidiranju Projekata za dobijanje bespovratnih sredstava 

od IPA fondova; 

- Podržavati  uvođenje novih tehnologija koje su u funkciji razvoja  pravosuđa i uprave  

Kantona; 

- Po potrebi, predlagati smanjenje utroška sredstava po odobrenim finansijskim 

planovima, te u saradnji sa ostalim proračunskim korisnicima vezanim za ovo 

Ministarstvo podnositi Vladi izvještaje o ostvarenim uštedama;  

- Ministarstvo će pratiti reformu državne uprave i usklađivati svoje propise sa propisima 

viših nivoa vlasti 

- Obvezna edukacija državnih službenika i namještenika, koji poznaje pravo i zakon ne 

samo svoje države nego i drugih država, u kojeg građani imaju povjerenje, a koji će 

pratiti pravne novine i sve pojave u društvu i utjecati na društvo, pratiti napredak u 

pogledu tehničke opremljenosti i pravce razvoja informacione tehnologije i biti 

upoznati sa načinom korištenja iste, za predstojeći proces Europskih integracija i 

usklađivanja propisa sa propisima EU ali i reforme javne uprave na efikasniji način od 

dosadašnjeg. 

 

 

V. ZAKLJUČAK  

 

1. Može se ocijeniti da je Ministarstvo za pravosuđe i upravu Zeničko-dobojskog kantona 

uspješno realiziralo sve  programske ciljeve i zadatake kao i one koje je pred njega stavila 

Vlada i Skupština Zeničko dobojskog kantona, a koji nisu bili obuhvaćeni programima 

rada za 2014. godinu niti jednog organa. Također, uspjelo je riješiti probleme i prevazići 

prepreke na koje je nailazilo  i to zahvaljujući snalažljivosti, entuzijazmu i timskom radu 

osoblja Ministarstva; 

 

2. Iz navedenog se vidi da je Ministarstvo pratilo sve aktivnosti vezane za strategiju razvoja 

Ministarstava pravde BiH i pravosudnu reformu i reformu uprave u Federaciji BiH; 

 

3. Neophodno je zaposliti dva državna službenika, jedan za upravni nadzor odnosno upravni 

inspektor i jedan za izvršenje kaznenih sankcija; 

 

4. Da bi tehnička opremljenost Ministarstva bila na zadovoljavajućoj razini neophodno je 

vršiti kontinuiranu nabavku informatičke opreme za potrebe Ministarstva i organa 

pravosuđa; 

 

5.  Obzirom na činjenicu da je u nadležnosti ovog ministarstva usaglašavanje propisa sa 

Europskom konvencijom, državni službenici ovog ministarstva moraju biti uključeni u sve 

poslove vezane za Europske integracije,  kao što su usklađivanje legislative sa propisima 

Europske unije u tom smislu neophodne su izmjene u okviru nadležnosti ovog 

ministarstva kroz izmjenu Zakona o kantonalnim ministartsvima i podzakonskih akata; 

 

6. Ministarstvo u okviru ljudskih resursa kao prioritetne ciljeve  postavlja: 

- maksimalnu odgovornost državnog službenika prema građanima, korisnicima usluga, 

- osiguranje rentabilnog poslovanja Ministarstva i 

- stalno poboljšanje razine znanja i stručne sposobnosti. 

                                                                                                                                                                    

                                                                                               Ministar po ovlaštenju    

                                                                                                     Rifat Delić              

 
  Naputak: 

Za sve eventualne  upite u svezi ostvarenih rezultata u Ministarstva za pravosuđe i upravu Zeničko - 

dobojskog kantona, za 2014. godina, kontaktirajte:  Ružicu Jukić-Ezgeta, Tejnika Ministarstva za 

pravosuđe i upravu Zeničko-dobojskog kantona 
 

 

Ružica Jukić-Ezgeta 

Tajnik Ministarstva 

Ministarstvo za pravosuđe i upravu Zeničko-dobojskog kantona 

Kučikovići br. 2 

72 000 Zenica, F BiH, BiH 

 

Tel: +387 (0) 32 460  740 

Fax:+387 (0) 32 460 742  

ruzica.jukic@zdk.ba 

